
					এই পাতাটির মুদ্রণ সংশোধন করা প্রয়োজন। 
外f商输5{( w
শেখানে কথা বলিতেছে মাত্র । জিজ্ঞাসা করিল, কাল কোথায় যাবে।
তোমরা ?
পশ্চিমে। বাবাকে নিয়ে আমরা সবাই মুঙ্গের যাব-সেখানে গিরীনবাবুর বাড়ী আছে । তিনি ভাল হলেও আর আমাদের আসা হবে না ; ডাক্তার বলেচেন, এ দেশ বাবার সহ্যু হবে না ।
শেখর জিজ্ঞাসা করিল, এখন তিনি কেমন আছেন ? একটু ভাল, বলিয়া কালী আঁচলের ভিতর হইতে কয়েক জোড়া কাপড় বাহির করিয়া দেখাইয়া বলিল, জ্যাঠাইম আমাদের কিনে দিয়েছেন ।
ললিতা এতক্ষণ চুপ করিয়াছিল, উঠিয়া গিয়া টেবিলের উপর একটা চাবি রাখিয়া দিয়া বলিল, আলমারীর এই চাবিটা এতদিন আমার কাছেই ছিল,-একটুখানি হাসিয়া বলিল, কিন্তু টাকাকড়ি ওতে আর নেই, সমস্ত খরচ হয়ে গেছে ।
শেখর চুপ করিয়া রহিল। কালী বলিল, চল সেজদি, রাত্তির হচ্ছে । ললিতা কিছু বলিবার পূর্বেই এবার শেখর হঠাৎ ব্যস্ত হইয়া বলিয়া উঠিল, কালী, নীচে থেকে আমার জন্যে দুটো পাণ নিয়ে এস ত ভাই ।
ললিতা তাহার হাত চাপিয়া ধরিয়া বলিল, তুই বোস কালী ; আমি এনে দিচ্ছি, বলিয়া দ্রুতপদে নীচে নামিয়া গেল। খানিক পরে পাণ আনিয়া কালীর হাতে দিল, সে শেখরকে দিয়া আসিল ।
পাণ হাতে করিয়া শেখর নিস্তব্ধ হইয়া বসিয়া রহিল । , চললুম শেখরদ, বলিয়। কালী পায়ের কাছে আসিয়া গড় হুইয়। প্ৰণাম করিল। ললিতা যেখানে দাড়াইয়াছিল, সেইখানেই ভূমিষ্ঠ হইয়া প্ৰণাম করিয়া উভয়েই ধীরে ধীরে বাহির হইয়া গেল ।

		 এই পাতা শেষ সম্পাদিত হয়েছে ০৪:১৩টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

